
(Kawża C-268/24 (1), Lalfi) (2),

(Rinviju għal deċiżjoni preliminari – Politika soċjali – Direttiva 1999/70/KE – Ftehim qafas bejn CES, 
UNICE u CEEP fuq ix-xogħol għal żmien determinat – Klawżola 4 – Prinċipju ta’ nondiskriminazzjoni – 

Allowance mogħtija fil-forma ta’ karta elettronika, għas-sostenn tat-taħriġ kontinwu tal-għalliema u 
għat-titjib tal-kompetenzi professjonali tagħhom – Nuqqas ta’ għoti ta’ din il-karta lill-għalliema mhux 

permanenti inkarigati li jwettqu sostituzzjonijiet għal żmien qasir) 

(C/2025/4560)

Lingwa tal-kawża: it-Taljan

Qorti tar-rinviju

Tribunale di Lecce

Partijiet fil-kawża prinċipali

Rikorrent: ZT

Konvenut: Ministero dell’Istruzione e del Merito

Dispożittiv

Il-punt 1 tal-Klawżola 4 tal-Ftehim qafas dwar xogħol għal terminu fiss, konkluż fit-18 ta’ Marzu 1999, li jinsab fl-Anness 
tad-Direttiva tal-Kunsill 1999/70/KE tat-28 ta’ Ġunju 1999 dwar il-ftehim qafas dwar xogħol għal żmien fiss konkluż mill- 
ETUC, mill-UNICE u miċ-CEEP,

għandu jiġi interpretat fis-sens li:

jipprekludi leġiżlazzjoni nazzjonali, kif interpretata minn qorti nazzjonali suprema, li tirriżerva l-benefiċċju ta’ karta 
elettronika ta’ valur nominali ta’ EUR 500 fis-sena, li tippermetti x-xiri ta’ diversi oġġetti u servizzi intiżi sabiex isostnu 
t-taħriġ kontinwu tal-għalliema, għall-għalliema permanenti kif ukoll għall-għalliema mhux permanenti li jwettqu 
sostituzzjonijiet għat-tul tas-sena skolastika, bl-esklużjoni tal-għalliema mhux permanenti li jwettqu sostituzzjonijiet għal 
żmien qasir, sakemm din l-esklużjoni ma tkunx iġġustifikata minn raġunijiet oġġettivi fis-sens ta’ din id-dispożizzjoni. 
Is-sempliċi fatt li l-attività ta’ dawn tal-aħħar ma hijiex intiża li ddum sa tmiem is-sena skolastika ma jikkostitwixxix tali 
raġuni oġġettiva.

Il-Ġurnal Uffiċjali 
tal-Unjoni Ewropea 

MT 
Is-serje C 

C/2025/4560 25.8.2025

ELI: http://data.europa.eu/eli/C/2025/4560/oj 1/1

(1) ĠU C, C/2024/4311
(2) L-isem ta’ din il-kawża huwa fittizju. Dan l-isem ma jikkorrispondi għall-isem reali ta’ ebda waħda mill-partijiet fil-proċedura.

